
 

Денсаулық сақтау саласындағы білім беру деңгейлері бойынша 

мемлекеттік жалпыға міндетті стандарттарды бекіту туралы 

Қазақстан Республикасы Денсаулық сақтау министрінің 2022 жылғы 4 шiлдедегi 

№ ҚР ДСМ-63 бұйрығы. Қазақстан Республикасының Әділет министрлігінде 

2022 жылғы 5 шiлдеде № 28716 болып тіркелді 

 

       "Халық денсаулығы және денсаулық сақтау жүйесі туралы" Қазақстан 

Республикасының Кодексі 221-бабының 2-тармағына және "Білім туралы" 

Қазақстан Республикасы Заңының 56-бабына сәйкес БҰЙЫРАМЫН: 

      1. Мыналар: 

       1) осы бұйрыққа 1-қосымшаға сәйкес техникалық және кәсіптік білім 

берудің мемлекеттік жалпыға міндетті стандарты; 

       2) осы бұйрыққа 2-қосымшаға сәйкес орта білімнен кейінгі білім берудің 

мемлекеттік жалпыға міндетті стандарты; 

       3) осы бұйрыққа 3-қосымшаға сәйкес жоғары білім берудің мемлекеттік 

жалпыға міндетті стандарты; 

       4) осы бұйрыққа 4-қосымшаға сәйкес жоғары оқу орнынан кейінгі білім 

берудің мемлекеттік жалпыға міндетті стандарты бекітілсін. 

       2. Осы бұйрыққа 5-қосымшаға сәйкес тізбе бойынша денсаулық сақтау 

саласындағы кейбір бұйрықтарының күші жойылды деп танылсын. 

      3. Қазақстан Республикасы Денсаулық сақтау министрлігінің Ғылым және 

адами ресурстар департаменті Қазақстан Республикасының заңнамасында 

белгіленген тәртіппен: 

      1) осы бұйрықты Қазақстан Республикасы Әділет министрлігінде 

мемлекеттік тіркеуді; 

      2) осы бұйрықты Қазақстан Республикасы Денсаулық сақтау министрлігінің 

интернет-ресурсында орналастыруды; 

       3) осы бұйрықты Қазақстан Республикасы Әділет министрлігінде 

мемлекеттік тіркегеннен кейін он жұмыс күні ішінде Қазақстан Республикасы 

Денсаулық сақтау министрлігінің Заң департаментіне осы тармақтың 1) және 2) 

тармақшаларында көзделген іс-шаралардың орындалуы туралы мәліметтерді 

ұсынуды қамтамасыз етсін. 

      4. Осы бұйрықтың орындалуын бақылау жетекшілік ететін Қазақстан 

Республикасының Денсаулық сақтау вице-министріне жүктелсін. 



      5. Осы бұйрық алғашқы ресми жарияланған күнінен бастап қолданысқа 

енгізіледі. 

  

Қазақстан Республикасы 

Денсаулық сақтау министрі 

2022 жылғы 4 шілдедегі 

№ ҚР ДСМ-63 Бұйрыққа  

4-қосымша 

 Мемлекеттік жалпыға міндетті стандарты жоғары оқу орнынан кейінгі білім беру 

 1-тарау. Жалпы ережелер 

 

       1. Осы жоғары оқу орнынан кейінгі білім берудің мемлекеттік жалпыға 

міндетті стандарты (бұдан әрі – Стандарт) "Халық денсаулығы және денсаулық 

сақтау жүйесі туралы" Қазақстан Республикасының Кодексі 221–бабының 2-

тармағына (бұдан әрі - Кодекс), "Білім туралы" Қазақстан Республикасы 

Заңының 56-бабына (бұдан әрі – Заң) және "Білім берудің барлық деңгейінің 

мемлекеттік жалпыға міндетті білім беру стандарттарын бекіту туралы" 

Қазақстан Республикасы Білім және ғылым министрінің № 604 бұйрығына 

(бұдан әрі-Бұйрық) сәйкес әзірленді және оқыту нәтижелеріне, білім 

алушылардың оқу жүктемесінің ең жоғары көлеміне, білім алушылардың 

даярлық деңгейіне, жоғары және (немесе) жоғары оқу орнынан кейінгі білім 

беру ұйымдарында – ЖЖОКБҰ), меншік нысанына және ведомстволық 

бағыныстылығына қарамастан, резидентура базалары ретінде аккредиттелген 

ұлттық және (немесе) ғылыми орталықтар, ғылыми-зерттеу институттары (бұдан 

әрі – ҒЗИ/ҰО) оқу мерзіміне бағдарланып, білім беру мазмұнына қойылатын 

талаптарды белгілейді. 

 2-тарау. Денсаулық сақтау саласындағы жоғары оқу орнынан кейінгі білімнің білім беру 

бағдарламаларының мазмұнына қойылатын талаптар 

3-параграф Докторантурада денсаулық сақтау саласындағы жоғары оқу орнынан кейінгі білім 

беру бағдарламаларының мазмұнына қойылатын талаптар 

      52. Теориялық оқыту докторантураның білім беру бағдарламасының жалпы 

көлемінде 45 академиялық кредитті құрайды және Ұйым орны компонентінің 

(бұдан әрі – ЖК) және таңдау компонентінің (бұдан әрі – ТК) пәндерін, 

практиканы қамтитын базалық (бұдан әрі – БП) және бейіндеуші пәндер (бұдан 

әрі – БнП) циклдерінен тұрады. Бұл ретте БП және БнП көлемінің арақатынасын 

ЖЖОКБҰ дербес айқындайды. 

      53. ТК пәндерінің тізбесін ЖЖОКБҰ өзі анықтайды. Бұл ретте еңбек 

нарығының қажеттілігі, жұмыс берушілердің үміттері, докторанттардың 

қажеттіліктері мен мүдделері ескеріледі. 



      Пәндер мен модульдер бағдарламалары, әдетте, білімнің бірқатар 

бағыттарының түйісуінде кадрлар даярлауды қамтамасыз ететін пәнаралық және 

көп салалы сипатқа ие. 

      54. PhD докторантурада кадрлар даярлау магистратураның, резидентураның 

білім беру бағдарламалары негізінде жүзеге асырылады. Бұл ретте 

докторантураның білім беру бағдарламасының бейіні магистратура 

бағдарламасымен сәйкес келген жағдайда, "кіру" білім беру бағдарламасының 

алдыңғы білім беру деңгейінің оқу нәтижелері автоматты түрде танылады; 

докторантураның білім беру бағдарламасының бейіні магистратура 

бағдарламасымен сәйкес келмеген жағдайда докторантураға меңгеру үшін 

пререквизиттер белгіленеді. 

      55. Қажетті пререквизиттер тізбесі мен оларды игеру мерзімдерін ЖЖОКБҰ 

дербес анықтайды. Пререквизиттер ақылы негізде игеріледі.  

       Пререквизиттер ретінде докторант тануды Ұйым Заңның 5-бабының 38-3) 

тармақшасына сәйкес жүзеге асыратын тиісті деңгейдің формалды емес білім 

берудегі оқыту нәтижелерін ұсына алады. 

      56. Бейіндік бағыттағы магистрлер, сондай-ақ үздіксіз интеграцияланған 

білім беру бағдарламаларын немесе резидентураны PhD докторантураға 

аяқтаған магистрлер келіп түскен кезде оларға пререквизиттер ретінде ғылыми-

педагогикалық магистратураның педагогикалық бейінінің жоғары оқу орнынан 

кейінгі білім беру бағдарламасы қосымша белгіленеді.  

      57. Философия докторын (PhD) даярлаудың білім беру бағдарламасы 

ғылыми-педагогикалық бағытқа ие және жоғары және жоғары оқу орнынан 

кейінгі білім беру жүйесі және ғылыми сала үшін ғылымның денсаулық сақтау 

бағыты бойынша іргелі білім беру, әдіснамалық және зерттеу дайындығын және 

пәнді терең зерделеуді болжайды. 

      Бейін бойынша доктор даярлаудың білім беру бағдарламасы іргелі білім 

беру, әдіснамалық және зерттеу даярлығын және денсаулық сақтау мен 

медицина салалары үшін ғылым бағыты бойынша пәндерді терең зерделеуді 

көздейді. 

      58. Докторантураның кәсіптік даярлау бойынша білім беру бағдарламалары 

PhD докторанттар немесе бейіні бойынша докторлар даярлауға арналған 

аккредиттелген бағдарламаларды іске асыратын шетелдік жоғары оқу орындары 

мен ғылыми орталықтар тәжірибесін зерделеу негізінде әзірленеді.  

       59. Практика ғылыми, ғылыми-педагогикалық және кәсіби қызметтің 

практикалық дағдыларын қалыптастыру мақсатында өткізіледі.  

      Докторантураның білім беру бағдарламасы мыналарды қамтиды: 



      1) философия докторы бағдарламасы бойынша білім алушылар үшін – 

педагогикалық және зерттеу практикасы; 

      2) бейіндік докторантура бағдарламасы бойынша білім алушылар үшін-

өндірістік практика. 

      60. Докторантураның білім беру бағдарламасының ғылыми құрамдас бөлігі 

докторанттың ғылыми-зерттеу (бұдан әрі – ДҒЗЖ) немесе эксперименттік-

зерттеу жұмысынан (бұдан әрі – ДЭЗЖ), ғылыми жарияланымдардан, докторлық 

диссертацияны жазудан және оны қорғаудан құралады. 

      Докторанттың ғылыми-зерттеу (эксперименттік-зерттеу) жұмысының көлемі 

докторантураның білім беру бағдарламасының жалпы көлемінде 123 

академиялық кредитті құрайды. 

      61. ДҒЗЖ (ДЭЗЖ) шеңберінде докторанттың жеке жұмыс жоспарында 

инновациялық технологиялармен және өндірістердің жаңа түрлерімен танысу 

үшін ғылыми ұйымдарда және (немесе) тиісті салалардың немесе қызмет 

салаларының ұйымдарында, оның ішінде шетелде міндетті түрде ғылыми 

тағылымдамадан өту көзделеді. 

      Шетелдік тағылымдамадан өту мерзімін ЖЖОКБҰ дербес айқындайды. 

      62. Философия докторы (PhD)бағдарламасы бойынша білім алушының 

ДҒЗЖ қойылатын талаптар: 

      1) докторлық диссертация қорғалатын докторантураның білім беру 

бағдарламасының негізгі мәселелеріне сәйкестігі; 

      2) өзектілігі, ғылыми жаңалығы және практикалық маңыздылығы; 

      3) ғылым мен практиканың қазіргі заманғы теориялық, әдістемелік және 

технологиялық жетістіктеріне негізделеді; 

      4) компьютерлік технологияны пайдалана отырып, деректерді өңдеудің және 

интерпретациялаудың қазіргі заманғы әдістеріне негізделеді; 

      5) ғылыми зерттеулердің қазіргі заманғы әдістерін қолдана отырып 

жүргізіледі; 

      6) негізгі қорғалатын ережелер бойынша ғылыми-зерттеу (әдістемелік, 

практикалық) бөлімдерді қамтиды. 

      Бейіні бойынша доктор бағдарламасы бойынша білім алушының ДЭЗЖ 

қойылатын талаптар: 

      1) докторлық диссертация қорғалатын білім беру бағдарламасының негізгі 

мәселелеріне сәйкес келеді; 

      2) өзектілігі, ғылыми жаңалығы және практикалық маңыздылығы; 



      3) ғылымның, технологияның және өндірістің қазіргі заманғы жетістіктеріне 

негізделіп, интеграцияланған, функционалдық сипаттағы басқару мәселелеріне 

арналған нақты практикалық ұсыныстарды, тәуелсіз шешімдерді қамтиды; 

      4) озық ақпараттық технологияларды қолдану арқылы жүзеге асырылады; 

      5) негізгі қорғалатын ережелер бойынша эксперименттік-зерттеу 

(әдістемелік, практикалық) бөлімдерден тұрады. 

       63. Оқу жылы аяқталғаннан кейін жыл сайын докторант жеке жұмыс 

жоспарын орындау бойынша академиялық аттестаттаудан өтеді.  

      64. Докторлық диссертация ДҒЗЖ кезеңінде жүргізіледі. 

      ДҒЗЖ қорытынды нәтижесі докторлық диссертация болып табылады. 

 

       65. Докторлық диссертацияны басқару үшін докторантқа оқуға 

қабылданғаннан кейін екі ай ішінде № 391 бұйрықтың біліктілік талаптарына 

сәйкес ғылыми басшылық тағайындалады. 

      Ғылыми басшылық алқалы басқару органының (Ғылыми кеңес, 

Академиялық кеңес, Сенат) шешімі негізінде ЖЖОКБҰ ректорының 

бұйрығымен бекітіледі. 

      66. Ғылыми консультанттар докторлық диссертацияның орындалуына және 

академиялық адалдық принциптерінің сақталуына және диссертациялық 

жұмыстың қорғауға уақытылы ұсынылуын қамтамасыз етеді.  

      67. Докторлық диссертация тақырыбы бірінші семестр ішінде анықталады 

және ғылыми кеңестің шешімімен бекітіледі. 

      68. Диссертациялық зерттеудің мазмұны ұлттық басымдықтарды, 

мемлекеттік бағдарламаларды, іргелі немесе қолданбалы зерттеулер 

бағдарламаларын іске асыруға бағытталған. 

 

       69. Докторанттың ғылыми зерттеулерінің негізгі нәтижелері "Дәрежелер 

беру қағидаларын бекіту туралы" Қазақстан Республикасы Білім және ғылым 

министрінің 2011 жылғы 31 наурыздағы № 127 бұйрығына (бұдан әрі - № 127 

Бұйрық) сәйкес ғылыми, ғылыми-талдамалық және ғылыми-практикалық 

басылымдарда жарияланады. 

      70. Докторантураның білім беру бағдарламалары модульдік оқыту принципі 

бойынша құрылады. 

      71. Қорытынды аттестаттау докторантураның білім беру бағдарламасының 

жалпы көлемінде 12 академиялық кредитті құрайды және докторлық 

диссертация жазу және қорғау нысанында өткізіледі. 



      Докторлық диссертация мемлекеттік ғылыми-техникалық сараптаманың 

ұлттық орталығы жүзеге асыратын басқа авторлардың мәтінінен алынған мәтінді 

табу тұрғысынан тексеруден өтеді. 

      72. Қорытынды аттестаттаудың мақсаты докторанттың ғылыми-теориялық 

және зерттеу-талдау деңгейін, қалыптасқан кәсіби және басқарушылық 

құзыреттерін, кәсіби міндеттерді өз бетінше орындауға дайындығын және оның 

дайындығының кәсіби стандарт пен докторантураның білім беру 

бағдарламасының талаптарына сәйкестігін бағалау болып табылады. 

      73. Үздіксіз жоғары оқу орнынан кейінгі медициналық білім берудің білім 

беру бағдарламасы білім алушылардың резидентура талаптарына сәйкес барлық 

талап етілетін құзыреттерді меңгеруін көздеуі, сондай-ақ бейіндік 

докторантураның білім беру бағдарламасының құрылымына сәйкес 45 кредит 

көлемінде теориялық оқытуды қамтуы тиіс. Білім алушыларға ДЭЗЖ 

резидентура бағдарламасы бойынша оқу кезінде жүзеге асырылады. Білім 

алушының жеке жұмыс жоспарында ғылыми ұйымдарда және (немесе) тиісті 

салалардағы немесе қызмет аясындағы ұйымдарда кемінде 15 кредит көлемінде, 

оның ішінде шетелде міндетті түрде ғылыми тағылымдамадан өту көзделуі тиіс.  

 3-тарау. Денсаулық сақтау саласындағы жоғары оқу орнынан кейінгі білімнің білім беру 

бағдарламалары бойынша білім алушылардың оқу жүктемесінің көлеміне қойылатын талаптар 

3-параграф Докторантурада денсаулық сақтау саласындағы жоғары оқу орнынан кейінгі 

білімнің білім беру бағдарламалары бойынша білім алушылардың оқу жүктемесінің көлеміне 

қойылатын талаптар 

      85. Оқу жүктемесі докторантқа оқу пәнді, модульді немесе докторантураның 

бүкіл білім беру бағдарламасын оқуға кететін уақытпен өлшенеді және 

докторантураның білім беру бағдарламасында белгіленген оқу нәтижелеріне 

жету үшін қажет. 

      86. Оқу жүктемесі докторанттың барлық оқу қызметін – дәрістерді, 

семинарларды, топтық сабақтарды, практикалық және зертханалық жұмысты, 

өндірістегі практиканы, ғылыми немесе кәсіптік тағылымдаманы, ғылыми-

зерттеу жұмысын (эксперименттік-зерттеу жұмысын), докторлық диссертацияны 

жазу мен қорғауды, дербес жұмысты, оның ішінде оқытушының жетекшілігімен 

жүргізілетін жұмысты қамтиды. 

      87. Докторант ғылыми кеңесшілердің басшылығымен жасалатын жеке 

жұмыс жоспары негізінде оқиды. 

      88. Докторанттың жеке жұмыс жоспары оқудың барлық кезеңіне 

құрастырылады және келесі бөлімдерден тұрады: 

      1) ЖОЖ (қажет болған жағдайда жыл сайын нақтылануы мүмкін); 



      2) ғылыми-зерттеу, эксперименттік-зерттеу жұмысы (тақырыбы, зерттеу 

бағыты, мерзімі және есептілік нысаны); 

      3) практика (бағдарлама, база, есептілік мерзімі мен нысаны); 

      4) докторлық диссертацияның негіздемесі мен құрылымы бар тақырыбы; 

      5) докторлық диссертацияны орындау жоспары; 

      6) ғылыми жарияланымдар мен тағылымдамалардың жоспары, оның ішінде 

шетелдік. 

      89. Докторанттың оқу жүктемесін айқындау кезінде оқу жылы нысанын 

Ұйым дербес айқындайтын академиялық кезеңдерден тұрады (семестр – 15 апта, 

триместр – 10 апта, тоқсан – 7-8 апта), қорытынды аттестаттау кезеңін (бітіру 

курсында) есепке алғанда. 

      90. Бір оқу жылының толық оқу жүктемесі 60 академиялық кредитке сәйкес 

келеді және бір оқу жылында 1800 академиялық сағатқа сәйкес келеді. Бұл ретте 

бір семестр ішінде докторант 30 академиялық кредитті меңгереді. 

      91. Бір академиялық несие 30 академиялық сағатқа сәйкес келеді. 

       92. Осы стандарттың 96 және 97-тармақтарында көрсетілген оқу жүктемесі 

үлгілік оқу жүктемесін білдіреді. Докторанттың семестр ішінде академиялық 

кредиттердің аз немесе көп санын меңгеруіне жол беріледі. Докторанттардың 

жекелеген санаттары үшін оқыту нысаны мен технологиясына байланысты оқу 

нәтижелеріне қол жеткізудің нақты уақыты ерекшеленуі мүмкін және оны 

ЖЖОКБҰ дербес есептейді. 

      93. Философия докторларын (PhD) (бейіні бойынша доктор) даярлау 

бойынша білім беру процесі аяқталуының негізгі өлшемшарты докторанттың 

оқу және ғылыми қызметтің барлық түрлерін қоса алғанда, кемінде 180 

академиялық кредитті игеруі болып табылады. 

      Резидентура және клиникалық бейіндегі докторантура бағдарламаларын 

қамтитын үздіксіз жоғары оқу орнынан кейінгі медициналық білім беру 

бағдарламасы резидентураның үлгілік оқу жоспарында белгіленген мерзімге 

қосымша кемінде 60 кредитті қамтуы тиіс. 

      Докторантураның білім беру бағдарламасын мерзімінен бұрын меңгерген 

және диссертацияны сәтті қорғаған жағдайда докторантқа оқу мерзіміне 

қарамастан философия докторы (PhD) (бейін бойынша доктор) дәрежесі 

беріледі. 

 4-тарау. Денсаулық сақтау саласындағы жоғары оқу орнынан кейінгі білім беру 

бағдарламалары бойынша білім алушылардың даярлық деңгейіне қойылатын талаптар 

3-параграф Докторантурада денсаулық сақтау саласындағы жоғары оқу орнынан кейінгі білім 

беру бағдарламалары бойынша білім алушылардың даярлық деңгейіне қойылатын талаптар 



      102. Докторанттың дайындық деңгейіне қойылатын талаптар жоғары 

білімнің үшінші деңгейіндегі (докторантура) Дублиндік дескрипторлар негізінде 

айқындалады және меңгерілген, оқытудың қол жеткізілген нәтижелерінде 

көрсетілген құзыреттерді көрсетеді. 

      103. Еуропалық жоғары білім кеңістігінің жан-жақты қамтылған біліктілік 

шеңбері шеңберіндегі үшінші деңгейдегі дескрипторлар білім алушының 

қабілеттерін сипаттайтын оқыту нәтижелерін көрсетеді: 

      1) өз мамандығы бойынша денсаулық сақтау саласындағы жүйелі түсінікті 

көрсетеді, осы салада қолданылатын дағдылар мен зерттеу әдістеріне ие;  

      2) денсаулық сақтаудың алдыңғы шебінде тұрған жаңа күрделі идеяларды 

сыни талдау, бағалау және синтездеу үшін арнайы білімді қолданады;  

      3) тәуелсіз зерттеулер жүргізеді және ғылыми нәтижеге жұмыс істейді, 

денсаулық сақтау саласында жаңа технологиялардың пайда болуына әкелетін 

жаңа идеялар мен жобаларды әзірлеуге тұрақты қызығушылық танытады; 

      4) кәсіби пікірталастарға ауызша немесе жазбаша түрде қатысады, зерттеу 

нәтижелерін халықаралық академиялық басылымдарда жариялайды; 

      5) идеяларды қалыптастырады, инновациялық қызметтің нәтижелерін 

болжайды, білімге негізделген қоғамның технологиялық, әлеуметтік немесе 

мәдени дамуының академиялық және кәсіби контекстінде ілгерілеуге ықпал 

етеді; 

      6) көптеген өзара байланысты факторлармен байланысты мәселелерді 

шешуді талап ететін жаңа контексте еңбек және оқу қызметінде көшбасшылық 

қасиеттерді, инновациялылықты және дербестікті көрсетеді; 

      7) өз құзыреті саласындағы тақырып бойынша мәртебесі бойынша тең, кең 

ғылыми қоғамдастықпен және қоғаммен қарым-қатынас жасайды; 

      8) өзін-өзі талдау дағдыларын, өмір бойы оқуға ұмтылысын және жоғары 

және жоғары оқу орнынан кейінгі білім беру деңгейінде оқыту тәжірибесін 

көрсетеді. 

       104. Докторантураның білім беру бағдарламасын меңгерген және сараптама 

нәтижелері бойынша ерекше мәртебесі бар ЖЖОКБҰ диссертациялық 

кеңестерінің немесе Қазақстан Республикасы Білім және ғылым министрлігі 

Білім және ғылым саласында сапаны қамтамасыз ету комитетінің оң шешімімен 

докторлық диссертациясын қорғаған тұлғаларға философия докторы (PhD) 

немесе бейіні бойынша доктор дәрежесі беріледі және "Дәрежелерді беру 

қағидаларын бекіту туралы" Қазақстан Республикасы Білім және ғылым 

министрінің 2011 жылғы 31 наурыздағы № 127 бұйрығына сәйкес диплом және 

оның қосымшасы (транскрипт) беріледі. 



      105. PhD докторы дәрежесін алған тұлғалар ғылыми білімді тереңдету, 

мамандандырылған тақырып бойынша ғылыми және қолданбалы міндеттерді 

шешу үшін докторлықтан кейінгі бағдарламаны орындайды немесе 

ЖЖОКБҰтаңдаған жетекші ғалымның жетекшілігімен ғылыми зерттеулер 

жүргізеді. 

      Бейінді докторантураның түлегі педагогикалық бейіндегі пәндер циклін 

меңгерген және педагогикалық практикадан өткен жағдайларда ғана ғылыми 

және педагогикалық қызметпен айналысады.Бұл цикл қосымша академиялық 

кезең ішінде меңгеріледі (егер докторантураның білім беру бағдарламасында 

көзделмесе), оны аяқтағаннан кейін оған негізгі дипломға тиісті куәлік беріледі.  

      106. Докторантураның білім беру бағдарламасының теориялық оқудың 

толық курсын меңгерген, бірақ ДҒЗЖ (ДЭЗЖ) орындамаған докторантқа ДҒЗЖ 

(ДЭЗЖ) академиялық кредиттерін қайта игеруге және кейінгі жылдары 

диссертацияны ақылы негізде қорғауға мүмкіндік беріледі.  

      Докторантураның білім беру бағдарламасының теориялық оқудың толық 

курсын меңгерген, ДҒЗЖ (ДЭЗЖ) орындаған, бірақ докторлық диссертацияны 

қорғамаған докторантқа оқу нәтижелері мен академиялық кредиттер беріліп, 

диссертацияны бітіргеннен кейін бір жыл ішінде тегін негізде, ал кейінгі 

жылдары кемінде 4 академиялық кредит көлемінде ақылы негізде қорғауға 

мүмкіндік беріледі. 

      Бұл ретте бітіргеннен кейін 3 жыл өткен соң докторант ақылы негізде 

диссертациялық зерттеудің (research proposal) ғылыми негіздемесі қайта 

бекітілгеннен кейін ғана қорғауға жіберіледі. 

 5-тарау. Денсаулық сақтау саласындағы жоғары оқу орнынан кейінгі білімнің білім беру 

бағдарламалары бойынша білім алушылардың оқу мерзімдеріне қойылатын талаптар 

3-параграф Докторантурада денсаулық сақтау саласындағы жоғары оқу орнынан кейінгі 

білімнің білім беру бағдарламалары бойынша білім алушылардың оқу мерзімдеріне қойылатын 

талаптар 

      110. Докторантурада оқу мерзімі игерілген академиялық кредиттердің 

көлемімен айқындалады. Философия докторы (PhD) дәрежесін алу үшін немесе 

бейіні бойынша академиялық кредиттердің белгіленген көлемін игеру және 

күтілетін оқу нәтижелеріне қол жеткізу кезінде докторантураның білім беру 

бағдарламасы толық игерілді деп есептеледі. 

      111. Докторантурада кадрлар даярлау кемінде үш жыл оқу мерзімімен 

магистратураның және резидентураның білім беру бағдарламалары базасында 

жүзеге асырылады. 

Денсаулық сақтау саласындағы күші жойылған кейбір бұйрықтардың тізбесі 

 



       1. "Медициналық және фармацевтикалық мамандықтар бойынша 

Мемлекеттік жалпыға міндетті стандарттарды және үлгілік кәсіптік оқу 

бағдарламаларын бекіту туралы" Қазақстан Республикасы Денсаулық сақтау 

және әлеуметтік даму министрінің міндетін атқарушының 2015 жылғы 31 

шілдедегі № 647 бұйрығы (нормативтік құқықтық актілерді мемлекеттік Тіркеу 

тізілімінде № 12007 болып тіркелген). 

 

       2. "Медициналық және фармацевтикалық мамандықтар бойынша 

Мемлекеттік жалпыға міндетті стандарттарды және үлгілік кәсіптік оқу 

бағдарламаларын бекіту туралы"Қазақстан Республикасы Денсаулық сақтау 

және әлеуметтік даму министрінің міндетін атқарушының 2015 жылғы 31 

шілдедегі № 647 бұйрығына өзгерістер мен толықтырулар енгізу туралы 

Қазақстан Республикасы Денсаулық сақтау және әлеуметтік даму министрінің 

2016 жылғы 29 шілдедегі № 661 бұйрығы (нормативтік құқықтық актілерді 

мемлекеттік Тіркеу тізілімінде № 14246 болып тіркелген). 

 

       3. "Медициналық және фармацевтикалық мамандықтар бойынша 

Мемлекеттік жалпыға міндетті стандарттарды және үлгілік кәсіптік оқу 

бағдарламаларын бекіту туралы" Қазақстан Республикасы Денсаулық сақтау 

және әлеуметтік даму министрінің міндетін атқарушының 2015 жылғы 31 

шілдедегі № 647 бұйрығына өзгерістер мен толықтырулар енгізу туралы 

Қазақстан Республикасы Денсаулық сақтау министрінің 2017 жылғы 29 

маусымдағы № 471 бұйрығы (нормативтік құқықтық актілерді мемлекеттік 

Тіркеу тізілімінде № 15362 болып тіркелген). 

 

       4. "Медициналық және фармацевтикалық мамандықтар бойынша 

Мемлекеттік жалпыға міндетті стандарттарды және үлгілік кәсіптік оқу 

бағдарламаларын бекіту туралы"Қазақстан Республикасы Денсаулық сақтау 

және әлеуметтік даму министрінің міндетін атқарушының 2015 жылғы 31 

шілдедегі № 647 бұйрығына өзгеріс пен толықтырулар енгізу туралы Қазақстан 

Республикасы Денсаулық сақтау министрінің 2017 жылғы 17 шілдедегі № 530 

бұйрығы (нормативтік құқықтық актілерді мемлекеттік Тіркеу тізілімінде № 

15382 болып тіркелген). 

 

       5. "Медицина және фармацевтика кадрларының біліктілігін арттыру мен 

қайта даярлаудың үлгілік бағдарламаларын бекіту туралы"Қазақстан 

Республикасы Денсаулық сақтау министрінің 2017 жылғы 14 сәуірдегі № 165 

бұйрығына және"Медицина және фармацевтика кадрларының біліктілігін 



арттырудың және оларды қайта даярлаудың үлгілік бағдарламаларын бекіту 

туралы" Қазақстан Республикасы Денсаулық сақтау және әлеуметтік даму 

министрінің міндетін атқарушының 2015 жылғы 31 шілдедегі № 647 бұйрығына 

өзгерістер мен толықтырулар енгізу туралы Қазақстан Республикасы Денсаулық 

сақтау министрінің 2018 жылғы 11 қазандағы № ҚР ДСМ-26 2 тармағы 

(нормативтік құқықтық актілерді мемлекеттік Тіркеу тізілімінде № 17684 болып 

тіркелген). 

 

       6. "Медициналық және фармацевтикалық мамандықтар бойынша 

Мемлекеттік жалпыға міндетті стандарттарды және үлгілік кәсіптік оқу 

бағдарламаларын бекіту туралы" Қазақстан Республикасы Денсаулық сақтау 

және әлеуметтік даму министрінің міндетін атқарушының 2015 жылғы 31 

шілдедегі № 647 бұйрығына өзгерістер енгізу туралы Қазақстан Республикасы 

Денсаулық сақтау министрінің 2020 жылғы 21 ақпандағы № ҚР ДСМ-12/2020 

бұйрығы (нормативтік құқықтық актілерді мемлекеттік Тіркеу тізілімінде № 

20071 болып тіркелген). 

